
«ԴԱՏԱԽԱԶՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԱՋԱՐԿՈՒԹՅԱՆ ՄԱՍԻՆ
      -------------------------------------------------------------------------------------------------------


Հիմք ընդունելով «Ազգային ժողովի կանոնակարգ» սահմանադրական օրենքի 77-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հավանություն տալ «Դատախազության մասին» օրենքում փոփոխություն կատարելու մասին» Հայաստանի Հանրապետության օրենքի նախագծի (Պ-699-07.11.2023-ՊԻ-011/0) վերաբերյալ Հայաստանի Հանրապետության կառավարության առաջարկությանը: 
2. Հայաստանի Հանրապետության կառավարության առաջարկությունը սահմանված կարգով ներկայացնել Հայաստանի Հանրապետության Ազգային ժողովի աշխատակազմ:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ			                                     Ն. ՓԱՇԻՆՅԱՆ

	   2023թ.  դեկտեմբեր
	         Երևան

«ԴԱՏԱԽԱԶՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ (Պ-699-07.11.2023-ՊԻ-011/0) ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԱՋԱՐԿՈՒԹՅՈՒՆԸ


Հայաստանի Հանրապետության կառավարությունը Դատախազության մասին» օրենքում փոփոխություն կատարելու մասին Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ ունի հետևյալ առաջարկները.
1. Նախագծի 1-ին հոդվածում «բառեր» բառն օգտագործել եզակի թվով՝ համապատասխան հոլովաձևերով:
2. Դատախազության մասին» օրենքի իրավակարգավորմանը համահունչ իրավական նորմ է նախատեսված նաև Քննչական կոմիտեի մասին օրենքի 18-րդ հոդվածի 10-րդ մասի 1-ին կետով, ըստ որի՝ անձն ազատվում է Արդարադատության ակադեմիայում ուսումնառությունից եթե ունի դատախազի, դատավորի, քննիչի, հետաքննության մարմնի պետի կամ աշխատակցի պաշտոնում կամ փաստաբանի 3 տարվա մասնագիտական աշխատանքի ստաժ, եթե չի անցել այդ պաշտոնը թողնելուց հետո 5 տարի:
[bookmark: _GoBack]Հիմք ընդունելով վկայակոչված հոդվածը և վերոնշյալ նորմերի համալիր ուսումնասիրության արդյունքում շահագրգիռ մարմինների կողմից արձանագրված դիտարկումները, մասնավորապես՝ ՀՀ քննչական կոմիտեի կադրային քաղաքականության հարցում խնդիրների հնարավոր առաջացման առումով, առաջարկում ենք «Քննչական կոմիտեի մասին» օրենքով նախատեսված վերոնշյալ կարգավորումները համապատասխանեցնել Դատախազության մասին» օրենքում առաջարկվող փոփոխությունների տրամաբանությանը, այն է՝ Քննչական կոմիտեում ինքնավար պաշտոն զբաղեցնող անձի համար ևս սահմանել Արդարադատության ակադեմիայում ուսումնառությունից ազատվելու հնարավորություն եթե ունի համապատասխան պաշտոնում 2 տարվա մասնագիտական աշխատանքի ստաժ, եթե չի անցել այդ պաշտոնը թողնելուց հետո 5 տարի:

ԵԶՐԱԿԱՑՈՒԹՅՈՒՆ
««Դատախազության մասին»  Հայասատանի Հանրապետության օրենքում փոփոխություն կատարելու մասին» ՀՀ օրենքի նախագծի պետական բյուջեի եկամուտների էական նվազեցման կամ ծախսերի ավելացման վերաբերյալ




Նախագծով առաջարկվում է կարգավորել անձին արդարադատության ակադեմիայում ուսումնառության դասընթացներից և քննություններ հանձնելուց ազատելու հետ կապված որոշ հարաբերություններ (առնվազն երեք տարվա մասնագիտական աշխատանքային ստաժի պահանջը փոխարինել առնվազն երկու տարվա մասնագիտական աշխատանքային ստաժի պահանջով):
Հաշվի առնելով վերոգրյալը՝ հայտնում ենք, որ Նախագծի ընդունումը չի հանգեցնի ինչպես ՀՀ պետական բյուջեի եկամուտների նվազեցման, այնպես էլ պետական բյուջեի ծախսերի ավելացման:

